
Meland kommune 
Postboks 79 
5906 Frekhaug 

 

 
 
 
Meland - gnr 23 bnr 4 - Frekhaug - etablering av offentleg parkeringsplass 
 
Vi viser til vårt vedtak av 17.11.2017, og til merknadar frå Jarle Hvidsten mottatt her den 
22.11.2017.  
 
Bakgrunn 
Meland kommune v/Utval for drift og utvikling gav den 25.04.2017, i sak 43/2017, 
dispensasjon for opparbeiding av parkeringsplass på gnr. 23 bnr. 4.  
 
Meland kommune ga i administrativt vedtak av 31.05.2017, sak 17/664 – 17/11015, løyve til 
opparbeiding av offentleg godkjent parkeringsplass.  
 
Vedtaket vart påklaga av Jarle Hvidsten og Ane Aslaksen ved e-post av 18.06.2017. Det vart i 
klaga vist til at nabomerknadene dei sendte inn 12.03.2017 ikkje blei tatt med i 
saksbehandlinga. Klagar er ikkje nøgd med trafikktryggleiken i Mjåtveitvegen. 
Parkeringsanlegget vil auke trafikken, noko vegen ikkje er rusta for, mellom anna fordi det 
manglar fortau. Klagar meiner tiltakshavar må vurdere å bygge fortau eller stenge vegen for 
gjennomkøyring sørvest for den nye parkeringsplassen. Parkeringsplassen må ikkje takast i 
bruk før tryggleiken til fotgjengarar er ivareteke.  Fylkesmannen viser til klaga i sin heilskap.  
 
Klaga vart handsama av Utval for drift og utvikling i møte den 12.09.2017, sak 77/2017, og 
vart ikkje teken til følgje. Saka vart deretter sendt til Fylkesmannen for endeleg avgjerd.  
 
Fylkesmannen stadfesta den 17.11.2017 Meland kommune v/Utval for drift og utvikling sitt 
vedtak av 25.04.2017, sak 43/2017. 
 
Jarle Hvidsten kontakta Fylkesmannen ved e-post av 22.11.2017. Hvidsten har mellom anna 
gjort gjeldande at 99 % av parkeringa ligg på arealet som er sett av til friområde i gjeldande 
reguleringsplan. Det vart vidare gjort gjeldande at parkeringsplassen ikkje er bygd etter 
Statens Vegvesen si handbok nr. 100 om utføring av gatekryss, og at Meland kommune sitt 
svar om at det passa dårleg med terrenget å utføre krysset annleis er useriøst. Det vart vist til 
at Meland kommune både er utbygger og bygningsmyndigheit i denne saka, og at 
saksbehandlar ikkje har hatt ei nøytral haldning i saken. Det vart vidare vist til at 
Trafikketaten etter synfaring på staden konkluderte med at trafikktilhøva var uakseptable. 
Fylkesmannen viser til brevet i sin heilskap.  

Fylkesmannen sendte 23.11.2017 brev til Meland kommune med kopi til partane, kor 
vi bad om kommunen sine kommentarar til merknadene. Vi opplyste samstundes om at vi på 
bakgrunn av merknadane ville foreta ei ny vurdering av saka. Meland kommune fekk frist til å 
sende inn kommentarar til 15.12.2017.  
 
Meland kommune kommenterte Hvidsten sine merknadar i brev av 14.12.2017.  
 
Fylkesmannen si vurdering 
Det følgjer av forvaltningslova (fvl) § 35 første ledd bokstav c at eit forvaltningsorgan kan 
gjere om sitt eige vedtak dersom «vedtaket må anses ugyldig». 
 
Om eit vedtak skal gjerast om må avgjerast etter ei konkret heilskapsvurdering, der ein må 
samanhalde på den eine sida dei offentlegrettslege omsyna, og på den andre sida partane sine 
interesser i å kunne innrette seg etter vedtaket og i kva grad dei vil få ulemper ved ein 
eventuell omgjering. 
 
Fylkesmannen sin kompetanse til å behandle saka føreset at vedtaket i saken er påklaga, jfr. 
fvl § 28.  
 
Vi har behandla klage på vedtak av 25.04.2017, i sak 43/2017, om å gi dispensasjon frå 
byggeforbodet mot sjø. Etter ei fornya gjennomgang av saka har det blitt klart for oss at vi har 
behandla klage på feil vedtak. Det er vedtak av administrativt vedtak av 31.05.2017, sak 
17/664 – 17/11015, som er påklaga og sendt til klagebehandling. Vårt vedtak er dermed 
«ugyldig», jfr. fvl § 35 første ledd bokstav c. 
 
Vi finn etter dette grunn til å oppheve vårt vedtak, jfr. fvl § 35 første ledd bokstav c.  
 
Vi vil behandle klage på Meland kommune sitt vedtak av 31.05.2017, sak 17/664 – 17/11015, 
som gjeld løyve til opparbeiding av offentleg godkjent parkeringsplass, i eit eiga vedtak.  
 
Vedtak:  
Fylkesmannen opphevar sitt vedtak av 17.11.2017, sak 2017/11449.  
 
Dette vedtaket er et enkeltvedtak, som kan klagast på innan 3 veker, jfr. fvl § 28.  
 
Med helsing 
 
 
 
Anne Kjersti Sande 

 
 
 
Laila Pedersen Kaland 

seksjonsleiar seniorrådgjevar 
 
Brevet er godkjent elektronisk og har derfor inga underskrift. 
 

Kopi til: 
Meland kommune v/rådgjevar Harry Finseth Postboks 79 5906 Frekhaug 
Meland kommune v/ordførar Ø. Oddekalv Postboks 79 5906 Frekhaug 
Jarle Hvidsten Mjåtveitvegen 27 5918 FREKHAUG 


